
Inuussutissarsiornermut Aatsitassarsiornermullu Naalakkersuisoq 
Medlem af Naalakkersuisut for Erhverv og Råstoffer 

GOVERNMENT OF GREENLAND 

Inatsisartuni ilaasortaq Saxtorph Didriksen, Siumut 
TAKANNA 

§ 37·mi Apeqqut nr. 2014·032 SADl Rubinimut akissut 

Inatsisartut suleriaasianni § 37 naapertorlugu Ujaqqanik pinnersaasiassanut Immik· 
koortortaqarfimmut tunngatillugu Naalakkersuisunut ataani apeqqutit saqqummiussima· 
vatit, matumuunalu akissuteqarfigineqarput. 

1. Namminersorneq 2009·mi eqqunneqarnerata kingorna Pinnersaasiassaq Ru· 
bini nunatsinniit misissugassaq annissorneqartoq sumiippa? 

Akissut: Ingerlatseqatigiiffiup korundi, ilanngullugillu rubinit, aammattaaq qaarsup 
ujaraannit atortussat korunditallit Vancouverimi (Britisk Columbia, Canada) naju· 
gaqarfinni pingasuni, kiisalu Lakefieldimi (Ontario, Canada) najugaqarfimmi 
ataatsimi toqqortarai. 

2. TaamatuUaaq Rubinit nunatsinniit annissorneqartut qanoq naleqarpat? 

Akissut: Korundip, ilanngullugit rubinit avammut tunisat nalingat aatsaat 
tunineqarfiisa naiaanni aalajangerneqarsinnaavoq. Korundimut suliarineqarsiman· 
ngitsumut nunarsuarmi niuerfiusumi akimik aalajangersimasoqannginneranik, 
aammalu korundimut silisimasamut nunarsuarmi niuerfimmi inissinneqarluarsi· 
masumik akimik aalajangersimasoqannginneranik tamanna patsiseqarpoq. Nunar· 
suarmi niuerfimmi inissinneqarluarsimasumik akimik aalajangersimasoqaralu· 
arpalluunniit nunatsinnit korundip naleqassusaata aalajangernissaa ajornaku· 
suussaaq, taakku niuerfiusumi ilisimaneqannginneri pissutaallutik. Korundit as· 
sigiimmik oqimaassusillit akii procentinik tusindilikkaanik arlalinnik assigiinngis· 
itaarsinnaapput, aammattaarlu nunaHsinnit korundimik annertusisamik iIi· 
simasaqalernermi, ilaatigut pilerisaarinerup nasstarisaanik akit allanngorarnissaat 
naatsorsuutigineqarput. 

3. Rubini nunatsinniit piiarneqartoq nunaUa innuUaanut sukkut qanorlu an· 
ingaasatsigut kingunerisassai pitsaasut suuppat? 

Akissut: Ingerlatseqatigiiffik maannakkut ujartuinerup nalaata naammas· 
silerneraniippoq, sulilu atuinissamik akuersissummik pissarsiaqarsimanani, taa· 
maatlumik aatsitassarsiorneq aamma aatsitassanik piiaavinneq suli aallartinne· 
qarsimanngilaq. Ujartuinerit nalaat pillugit annertunerusumik annikinnerusumilluun· 
niit nunatsinni sulisartunik suliffeqartitsilersinnaanerat, pilersuisooqataasunut su· 
liassiisinnaanerat, aammalu inunnut akileraarutinit aamma pilersuisooqataasunit 
ingerlatseqatigiiffinnut akileraarutinit Nunatta Karsianut isertitaqartitsisinnaanerat 
nalinginnarmik oqaatigineqarsinnaapput. 

4. IIisimaneqartutuut rubinit Qeqertarsuatsiaat eqqaaniit piiarneqalerput, 
Qeqertarsuatsiaarmiunut suliffissatsigut iluaqusiinissaa qulakkeerneqarpa? 

Akissut: Kalaallit Nunaanni atuinissamik akuersissut pillugu ingerlatseqatigiiffik qin· 
nuteqaateqaraangat qinnuteqaammi ilaatigut inuiaqatigiinni aningaasaqarnikkut 
pissutsinik arlalinnik nassuiaasumik nalunaarummik ilanngussivigineqartassaaq, 

tassunga ilaatinneqarlutik suliniutip pilersissinnaasai sunniutit pitsaasut ajortullu, ki
isalu sunniutit ajortut annikillisinnissaannut siunnersuutit. Nalunaarusiamut tassun
ga (Inuiaqatigiinnut Piujuartitsilluni Iluaqutissanik Naliliinerit) malitsigisaanik inger
latseqatigiiffik Namminersorlutik Oqartussat suleqatigalugit, pisumilu piviusumi ma
tumani Kommuneqarfik Sermersooq suleqatigalugu illua'tungeriit pingasut akorn
anni isumaqatigiissuteqassaaq, aamma IBA-mik (Impact Benefit Agreement) isu
maqatigiissummik ilisimaneqartumik. 

Najugaqarfiusumi suliffeqarfiit ilanngutsinnissaat, aamma najugaqarfmmi inuussu
tissarsiorfiusumi siuarsarneq, suliffinnik pilersitsinerit, piginnaanngorsaanerit, kiisa
lu sulisartut ilinniagaqartinneri aamma sungiusartarfiitlpraktikkerfiit pilersinneri pil
lugit ingerlatseqatigiiffik piumasaqaatinut arlalinnut isumaqatigiissummi tassani 
pisussaaffilerpoq. lIaatigut suliffeqartitsinermut tunngatillugu ukiumoortumik angu
niagassat ilanngunneqassapput, ilanngullugit aamma Qeqertarsuatsiaanit sulif
feqartitassat. Inaarutitut piumasaqaatit pillugit True North Gems Inc. kommunilu 
qaammatini tulliuttuni isumaqatiginninniarfigineqassapput, taamaattumillu suli paa
sinarsisimanngillat. 

Aatsitassanut tunngassutilinnik suliassanik arlalinnik suliaqartussatut inger
latseqatigiiffiup s. Suliniutip aallartinneraniilli kalaallit sulisartut 75 %-it missaat ator
finitsinnissaat naatsorsuutigineqartoq tassunga tunngatillugu nalunaarutigineqar
poq. Sulisartussarsiornerup najugaqarfimmit (Qeqertarsuatsiaanit) pissanera aam
ma naatsorsuutigineqarpoq. 

5. Rubini piiarneqartoq nunarsuarmi sumi pinnersaasiassatut suliarineqarpa? 

Akissut: Ujaqqanik pinnersaasiassanik pisinnaatitaaffiliisumik True North Gems Inc. 
suli atuinissamik akuersissummik tunineqarsimanngilaq, ingerlatseqatigiiffilli ujartu
inerup naiaani ujaqqat pinnersaatit katersat ilaannik silisinissaminut ujartuinerup 
naiaani ingerlatseqatigiiffk akuersissutisisimavoq. Ujaqqat pinnersaatit silisimasat 
peqarfimmi nassaat pitsaassusaasa qanoq naatsorsuutigineqarsinnaanerinik ili
simasassanik tunisissapput. lIisimalikkat taakku suliniutip akilersinnaassusaanik 
misissuisoqarnerani aningaasaliinermilu atorneqarsinnaapput. Silisineq pivoq Ca n
adami, Brasiliami, Sri Lankami, Kinami aamma Thailandimi. 

Inussiarnersumik inuulluaqqusillunga 

Med venlig hilU U 

